
Cynigion a Gwelliannau i’w Trafod ar 4 Mai 2005

Cynigion a gyflwynwyd ar 26 Ebrill 2005

Dadl Fer

NDM2412 Rosemary Butler (Gorllewin Casnewydd): Damweiniau yn y cartref – y 
broblem gudd.

NDM2414 Jane Hutt (Bro Morgannwg)

Cynnig bod Cynulliad Cenedlaethol Cymru:

1. Yn sefydlu pwyllgor yn unol â Rheol Sefydlog 8.1 i’w adnabod fel ‘Pwyllgor Deddf 
Archwilio Cyhoeddus (Cymru)(Gorchymyn Cychwyn Rhif 3) 2005'.

2. Bydd aelodau’r Pwyllgor yn cynnwys pum Aelod o’r Cynulliad, dau o’r Blaid Lafur, un o 
Blaid Cymru, un o Blaid Geidwadol Cymru ac un o Blaid Democratiaid Rhyddfrydol Cymru.

3. Y cylch gorchwyl ar gyfer y Pwyllgor fydd:

a) Ystyried cychwyn adran 54 (1) i (5) fel y’i diwygiwyd, ac adran 54A Deddf Archwilio 
Cyhoeddus (Cymru). 

b) Adrodd i’r Cynulliad erbyn 10 Mehefin 2005 ar ei gasgliadau.

4. Bydd y Pwyllgor yn peidio â bod ar 30 Mehefin.

Cyflwynwyd y cynnig uchod gyda’r asesiad canlynol o gostau, manteision ac unrhyw oblygiadau eraill sy’n 
gysylltiedig â sefydlu’r pwyllgor:

Cylch Gorchwyl i’r Pwyllgor i ystyried Deddf Archwilio Cyhoeddus (Cymru) 
(Gorchymyn Cychwyn Rhif 3) 2005

Y cylch gorchwyl ar gyfer y Pwyllgor fydd:

1. Ystyried cychwyn adran 54 (1) i (5) fel y’i diwygiwyd, ac adran 54A Deddf Archwilio 
Cyhoeddus (Cymru). Diwygiwyd adran 54, a mewnosodwyd adran 54A yn y Ddeddf, gan 
Orchymyn (Llacio Cyfyngiadau Datgelu) Deddf Archwilio Cyhoeddus (Cymru) 2004 2005. 
Daeth is-adrannau (6) i (8) o adran 54 i rym gan y Cynulliad Cenedlaethol ar 31 Ionawr 
2005 er mwyn galluogi’r Gorchymyn uchod i gael ei wneud. 

2. Adrodd yn ôl i’r Cynulliad erbyn 10 Mehefin 2005 ar ei gasgliadau.



Diddymir y Pwyllgor ar 30 Mehefin.

Costau’r Pwyllgor

Disgwylir y bydd y Pwyllgor yn cwrdd unwaith i drafod ei gasgliadau yngly^n â Deddf 
Archwilio Cyhoeddus (Cymru) (Gorchymyn Cychwyn Rhif 3) 2005. Gwasanaethir y Pwyllgor 
gan adnoddau staff presennol heb unrhyw gostau ychwanegol. 

Manteision y Pwyllgor

Sefydlu’r Pwyllgor ychwanegol, a fydd yn cynnwys cynrychiolaeth o’r Pwyllgor Archwilio a’r 
Pwyllgor Llywodraeth Leol a Gwasanaethau Cyhoeddus, fyddai’r ffordd orau ymlaen o ran 
trafod Deddf Archwilio Cyhoeddus (Cymru) (Gorchymyn Cychwyn Rhif 3) 2005.

Nid oes unrhyw oblygiadau eraill.

Gellir dod o hyd i Ddeddf Archwilio Cyhoeddus Cymru drwy ddefnyddio’r hypergyswllt canlynol:
http://www.legislation.hmso.gov.uk/acts/acts2004/20040023.htm

Diwygiwyd adran 54, ac ychwanegwyd adran 54A i’r Ddeddf, drwy Orchymyn Deddf Archwilio 
Cyhoeddus (Cymru) 2004) (Llacio Cyfyngiad ar Ddatgeliad) 2005. Daethpwyd ag isadrannau (6) i 
(8) adran 54 i rym gan y Cynulliad Cenedlaethol ar 31 Ionawr 2005 er mwyn galluogi i’r Gorchymyn 
uchod gael ei wneud.

NDM2416 Jane Hutt (Bro Morgannwg)

Cynnig bod Cynulliad Cenedlaethol Cymru:

Yn ystyried egwyddor Rheoliadau Mynediad i Gefn Gwlad (Dull Mynediad, Apelau etc) 
(Cymru) 2005 y gosodwyd copi ohonynt yn y Swyddfa Gyflwyno ar 13 Ebrill 2005.

NDM2415 Jane Hutt (Bro Morgannwg)

Cynnig bod Cynulliad Cenedlaethol Cymru:

1. Yn ystyried adroddiad y Pwyllgor Deddfau a osodwyd yn y Swyddfa Gyflwyno ac a e-
bostiwyd at Aelodau’r Cynulliad ar 26 Ebrill 2005 mewn perthynas â’r drafft o Reoliadau 
Mynediad i Gefn Gwlad (Dull Mynediad, Apelau etc) (Cymru) 2005 ac

2. Yn cymeradwyo bod Rheoliadau Mynediad i Gefn Gwlad (Dull Mynediad, Apelau etc) 
(Cymru) 2005 yn cael eu gwneud yn unol ag:
a) y drafft a osodwyd yn y Swyddfa Gyflwyno ar 13 Ebrill 2005; a’r 
b) Memorandwm Cywiriadau a osodwyd yn y Swyddfa Gyflwyno ac a e-bostiwyd at 
Aelodau’r Cynulliad ar 26 Ebrill 2005; a’r

http://www.legislation.hmso.gov.uk/acts/acts2004/20040023.htm


c) Arfarniad Rheoliadol a osodwyd yn y Swyddfa Gyflwyno ar 13 Ebrill 2005.

NDM2417 Jane Hutt (Bro Morgannwg)

Cynnig bod Cynulliad Cenedlaethol Cymru, gan weithredu o dan Reol Sefydlog 24.25:

1. Yn ystyried adroddiad y Pwyllgor Deddfau a osodwyd yn y Swyddfa Gyflwyno ac a e-
bostiwyd at Aelodau’r Cynulliad ar 26 Ebrill 2005 ar Reoliadau Tir Mynydd (Cymru) 
(Diwygio) drafft 2005; ac

2. Yn cymeradwyo bod Rheoliadau Tir Mynydd (Cymru) (Diwygio) 2005 yn cael eu gwneud 
yn unol ag
a) y rheoliadau drafft a osodwyd yn y Swyddfa Gyflwyno ar 13 Ebrill 2005.
b) arfarniad rheoliadol a osodwyd yn y Swyddfa Gyflwyno ar 13 Ebrill 2005.

NDM2418 Jane Hutt (Bro Morgannwg)

Cynnig bod Cynulliad Cenedlaethol Cymru:

Yn ystyried egwyddor Cyfarwyddiadau’r Gwasanaethau Fferyllol (Gwasanaethau Uwch a 
Gwell) (Cymru) 2005 y gosodwyd copi ohonynt yn y Swyddfa Gyflwyno ac a e-bostiwyd at 
aelodau’r Cynulliad ar 26 Ebrill 2005.

NDM2419 Jane Hutt (Bro Morgannwg)

Cynnig bod Cynulliad Cenedlaethol Cymru, gan weithredu o dan Reol Sefydlog 29.3 (iii) yn 
cymeradwyo Cyfarwyddiadau' Gwasanaethau Fferyllol (Gwasanaethau Uwch a Gwell) 
(Cymru) 2005 a osodwyd yn y Swyddfa Gyflwyno ac a e-bostiwyd at aelodau’r Cynulliad ar 
26 Ebrill 2005.

NDM2420 Jane Hutt (Bro Morgannwg)

Cynnig bod Cynulliad Cenedlaethol Cymru, gan weithredu o dan Reol Sefydlog 26, yn 
cytuno bod yr Ysgrifennydd Gwladol yn gwneud Gorchymyn Diwygio Rheoleiddio 
(Diogelwch Tân) 2005, a osodwyd yn y Swyddfa Gyflwyno ac a e-bostiwyd at aelodau’r 
Cynulliad ar 26 Ebrill 2005.

Mae cymhwysedd y Gorchymyn yng Nghymru yn amodol ar gydsyniad Cynulliad Cenedlaethol 
Cymru.

Gosodwyd y memorandwm Esboniadol yn y Swyddfa Gyflwyno ac fe’i e-bostiwyd at Aelodau’r 
Cynulliad ar 26 Ebrill 2005.

NDM2421 Jane Hutt (Bro Morgannwg)



Cynnig bod Cynulliad Cenedlaethol Cymru, gan weithredu o dan Reolau Sefydlog 24.25, 
25.13 & 25.14:

1. Yn cymeradwyo Gorchymyn yr Awdurdod Ydau Cartref (Cyfradd Ardollau) 2005 y 
gosodwyd copi ohono yn y Swyddfa Gyflwyno ac a e-bostiwyd at Aelodau’r Cynulliad ar 26 
Ebrill 2005; a

2. yn nodi’r Memorandwm Esboniadol ar gyfer y Gorchymyn hwn a osodwyd yn y Swyddfa 
Gyflwyno ac a e-bostiwyd at aelodau’r Cynulliad ar 26 Ebrill 2005.

NDM2422 Jane Hutt (Bro Morgannwg)

Cynnig bod Cynulliad Cenedlaethol Cymru:

1. Yn croesawu Adroddiad Blynyddol Prif Arolygydd Ei Mawrhydi dros Addysg a 
Hyfforddiant yng Nghymru ar gyfer 2003-04;

2. Yn croesawu casgliad y Prif Arolygydd bod safonau wedi codi dros y 5 mlynedd diwethaf 
gyda rhai o’r gwelliannau mwyaf yn cael eu cyflawni yn 2003-04;

3. Yn cydnabod bod y rhaglen waith a nodwyd yn Y Wlad sy’n Dysgu ar y trywydd cywir, 
gyda gwelliannau o flwyddyn i flwyddyn o ran safonau ac ansawdd y ddarpariaeth. 

Gellir dod o hyd i Adroddiad Blynyddol Prif Arolygydd Ei Mawrhydi dros Addysg a Hyfforddiant yng 
Nghymru ar gyfer 2003-2004 drwy’r hypergyswllt atodedig: 
http://www.estyn.gov.uk/publications/Estyn_Full_Annual_Report_English.pdf

Gellir dod o hyd i Y Wlad sy’n Dysgu drwy’r hypergyswllt atodedig:
http://www.wales.gov.uk/subieducationtraining/content/PDF/learningcountry-e.pdf

Cynnig i Atal Rheolau Sefydlog a Gyflwynwyd ar 3 Mai 2005

NDM2423 Jane Hutt (Bro Morgannwg) 

Cynnig bod Cynulliad Cenedlaethol Cymru, yn unol â Rheol Sefydlog 37.5:

Yn atal y rhan honno o Reol Sefydlog 5.4 sy’n mynnu bod y Datganiad Busnes Wythnosol 
yn glynu wrth yr amserlen y cytunwyd arni ar gyfer busnes y Cynulliad yn yr wythnos 
ganlynol, er mwyn gallu ystyried NNDM2413, fel y gellir ethol Aelodau i Bwyllgor Deddf 
Archwilio Cyhoeddus (Cymru) (Gorchymyn Cychwyn Rhif 3) 2005, yn y Cyfarfod Llawn 
ddydd Mercher 4 Mai 2005.

Gwelliannau a Gyflwynwyd ar 27 Ebrill 2005

http://www.estyn.gov.uk/publications/Estyn_Full_Annual_Report_English.pdf
http://www.wales.gov.uk/subieducationtraining/content/PDF/learningcountry-e.pdf


Cynnig bod y Cynulliad yn penderfynu mabwysiadu’r gwelliannau canlynol i’r cynigion:

NDM2416

David Melding (Canol De Cymru)

Ychwanegu pwynt newydd ar ddiwedd y cynnig:

Yn galw ar Lywodraeth Cynulliad Cymru i ysgogi ymgyrch proffil uchel ar y cyd â’r 
cyfryngau, i hysbysu’r cyhoedd nad yw pob ardal o dir amaethyddol yn dod o dan y Ddeddf 
Cefn Gwlad a Hawliau Tramwy. 

NDM2422

1. David Melding (Canol De Cymru)

Ychwanegu pwynt newydd ar ddiwedd y cynnig:

Mae Cynulliad Cenedlaethol Cymru yn nodi â phryder bod gormod o ddysgwyr dros 16 oed 
yn bodoli nad oes ganddynt y cymwysterau sydd eu hangen arnynt.

2. David Melding (Canol De Cymru)

Ychwanegu pwynt newydd ar ddiwedd y cynnig:

Mae Cynulliad Cenedlaethol Cymru yn nodi â phryder nad yw’r targedau cenedlaethol yn 
cael eu cyrraedd. 

3. David Melding (Canol De Cymru)

Ychwanegu pwynt newydd ar ddiwedd y cynnig:

Mae Cynulliad Cenedlaethol Cymru yn nodi â phryder bod sgiliau sylfaenol yng Nghymru 
bellach yn waeth nag yn unrhyw wlad neu ranbarth arall yn y DU.

Gwelliannau a Gyflwynwyd ar 28 Ebrill 2005

Cynnig bod y Cynulliad yn penderfynu mabwysiadu’r gwelliannau canlynol i’r cynigion. 

NDM2422

1. Kirsty Williams (Aberhonddu a Sir Faesyfed)



Yn nodi bod safonau hyfforddiant yn seiliedig ar waith yn parhau i achosi pryder a bod 
arweiniad a rheolaeth gormod o ddarparwyr hyfforddiant yn seiliedig ar waith yn anfoddhaol 
ac yn galw ar Lywodraeth Cynulliad Cymru i weithio gydag ELWa i adolygu hyfforddiant yn 
seiliedig ar waith gyda’r nod o ddelio â’r problemau a nodwyd yn yr adroddiad hwn. 

